
rAdhAvinodavihAritattvAShTakam

રાધાવિનોદવિહારિતત્ત્વાષ્ટકમ્

રાધાચિન્તાનિવેશેન યસ્ય કાન્તિર્વિલોપિતા   ।
શ્રીકૃષ્ણચરણં વન્દે રાધાલિઙ્ગિતવિગ્રહમ્ ॥ ૧॥
સેવ્યસેવકસમ્ભોગે દ્વયોર્ભેદઃ કુતો ભવેત્ ।
વિપ્રલમ્ભે તુ સર્વસ્ય ભેદઃ સદા વિવર્ધતે॥ ૨॥
ચિલ્લીલામિથુનં તત્ત્વં ભેદાભેદમચિન્ત્યકમ્ ।
શક્તિશક્તિમતોરૈક્યં યુગપદ્વર્તતે સદા॥ ૩॥
તત્ત્વમેકં પરં વિદ્યાલ્લીલયા તદ્દ્વિધા  સ્થિતમ્ ।
ગૌરઃ કૃષ્ણઃ સ્વયં હ્યેતદુભાવુભયમ્ આપ્નુતઃ॥ ૪॥
સર્વે વર્ણાઃ યત્રાવિષ્ટાઃ ગૌરકાન્તિર્વિકાશતે   ।
સર્વવર્ણેન હીનસ્તુ કૃષ્ણવર્ણઃ પ્રકાશતે॥ ૫॥
સગુણં નિર્ગુણં તત્ત્વમેકમેવાદ્વિતીયકમ્ ।
સર્વનિત્યગુણૈર્ગૌરઃ કૃષ્ણૌ રસસ્તુ નિર્ગુણૈઃ॥ ૬॥
શ્રીકૃષ્ણં મિથુનં બ્રહ્મત્યક્ત્વા તુ નિર્ગુણં હિ તત્ ।
ઉપાસતે મૃષા વિજ્ઞાઃ યથા તુષાવઘાતિનઃ॥ ૭॥
શ્રી વિનોદવિહારી યો રાધયા મિલિતો યદા ।
તદાહં વન્દનં કુર્યાં સરસ્વતીપ્રસાદતઃ॥ ૮॥
ઇતિ તત્ત્વાષ્ટકં નિત્યં યઃ પઠેત્ શ્રદ્ધયાન્વિતઃ ।
કૃષ્ણતત્ત્વમભિજ્ઞાય ગૌરપદે ભવેન્ મતિઃ॥ ૯॥
ઇતિ ભક્તિપ્રજ્ઞાન કેશવગોસ્વામીવિરચિતમ્

રાધાવિનોદવિહારિતત્ત્વાષ્ટકં સમ્પૂર્ણમ્ ।

